
REPUBLIKA E SHQIPËRISË
KOMISIONI QENDROR I ZGJEDHJEVE

Për Miratimin E Strategjisë Së Trajnimit Të Anëtarëve Të Komisioneve Zgjedhore  Për Zgjedhjet PËR KUVENDIN,  Të Datës 23 QERSHOR 2013
Komisioni Qendror i Zgjedhjeve në mbledhjen e datës 28.01.2013, me pjesëmarrjen e: 

Lefterije LLESHI (LUZI)-

Kryetare

Denar 
  BIBA-


Zv/Kryetar

Albana
  SHTYLLA -


Anëtare

Hysen 
  OSMANAJ-


Anëtar

Ilirjan
  MUHO-


Anëtar

Jani 
  JANI-



Anëtar

Vera
  SHTJEFNI-


Anëtare

shqyrtoi çështjen me:

OBJEKT:
Për miratimin e strategjisë së trajnimit të anëtarëve të komisioneve zgjedhore, për zgjedhjet për Kuvendin,  të datës 23 qershor 2013.
BAZA LIGJORE: 
Neni 21, pika 9 dhe neni 23 pika 1 germa a, të ligjit nr. 10019, datë 29. 12.2008 “Kodi Zgjedhor i Republikës së Shqipërisë”, i ndryshuar,
Komisioni Qendror i Zgjedhjeve pasi shqyrtoi dokumentacionin e paraqitur për strategjinë e trajnimit, e cila do të zbatohet në funksion të trajnimit të anëtarëve të KZAZ-ve, KQV-ve dhe GNV-ve, për zgjedhjet e për zgjedhjet e Kuvendit, të datës 23 qershor 2013, si dhe pasi dëgjoi diskutimet e të pranishmëve : 
V Ë R E N

Komisioni Qendror i Zgjedhjeve në zbatim të nenit 21 pika 9 të Kodit Zgjedhor ka detyrimin të kryejë kurse trajnimi për anëtarët e KZAZ-ve dhe KQV-ve. Për këtë arsye është përgatitur strategjia e trajnimit të anëtarëve të komisioneve zgjedhore të niveleve të dyta dhe të treta për zgjedhjet për Kuvendin, të datës 23 qershor 2013.

Strategjia është një plan pune i detajuar për të gjithë fazat e procesit të trajnimeve.Duke evidentuar dhe përmirësuar problematikën e konstatuar në programet trajnuese të zhvilluara me komisionerë të këtij niveli në zgjedhjet e fundit, si dhe impaktin pozitiv që sjell trajnimi në vetvete, synohet që nëpërmjet zbatimit të kësaj strategjie të arrihet një kualifikim më i mirë dhe ngritja e nivelit profesional të anëtarëve të komisioneve zgjedhore të niveleve të dyta dhe të treta me qëllim mbarëvajtjen dhe mirëadministrimin e procesit në zonën e administrimit zgjedhor, në qendrën e votimit dhe në vendin e numërimit të votave në funksion të realizimit të zgjedhjeve me standarte të larta, në përputhje me parimet dhe rregullat e vendosura në Kushtetutën dhe Kodin Zgjedhor të Republikës së Shqipërisë.
PËR KËTO ARSYE

Komisioni Qendror i Zgjedhjeve, mbështetur në nenin 21, pika 9 dhe nenin 23 pika 1 germa a, të ligjit nr.10019, datë 29.12.2008 “Kodi Zgjedhor i Republikës së Shqipërisë”, i ndryshuar, 
V E N D O S I:
1. Miratimin  e strategjisë së trajnimit të anëtarëve të komisioneve zgjedhore për zgjedhjet për Kuvendin,  të datës 23 qershor 2013. 
2. Ky vendim hyn në fuqi menjëherë.
Procedura e perzgjedhjes se trajnuesve 2013
Skema e trajnimit te KZAZ-ve 2013
Strategjia e trajnimit 2013

                             Nr. 19 i Vendimit                                                            Data 28.01.2013  e Vendimit                                   
 “Për miratimin e strategjisë së trajnimit të anëtarëve të komisioneve zgjedhore,
 për zgjedhjet  për Kuvendin,  të datës 23 qershor 2013”

